
Nuusbrief 19: Jaartal 3: Februarie (1)  2008
Van die redaksie
Ons loof die Here wat vir ons so goed is. Hy het ons geseën deur vir ons ‘n nuwe jaar te gee vars uit die oond. Dit  bied ook vir ons nuwe keuses. In Deuteronomium lees ons die volgende: “Kies die lewe, sodat jy en jou nageslag kan lewe.” Laat ons hierdie jaar die lewe kies. Geniet die Nuusbrief.

Sertifikaatplegtigheid: Vrydag 23 November 2007  
Soos u op die foto kan sien het die volgende studente by die sertifikaatplegtigheid op 23 November te Worcester hulle Sertifikaat IV in “Biblical Ministries” ontvang. Die studente is soos volg: Elsabé Döman, Johannes Tshishonga, Anthony Salie, Rensburg Aggenbach, Hennie Burger, Elzeth Snyman en Christopher Galada. Dit was werklik ‘n glansgeleentheid. Dr. Bennie Wolvaardt, van Veritas Kollege Internasionaal het spesiaal vanaf Australië na Suid-Afrika gevlieg, om die sertifikate toe te ken. Ds. Mia Lintvelt het ook spesiaal die geleentheid bygewoon, alhoewel sy met kraamverlof is, het sy as lojale dosent nogtans bygewoon. Aan dr. Rocco Hough, baie dankie vir jou betrokkenheid en teenwoordigheid. Ons loof die Here vir jou ywer en die feit dat jy soveel moeite doen vir ons studente. Aan die Here al die eer, wat alles moontlik gemaak het. Baie dankie aan mnr. Geoff en mev. Eileen Stenekamp, wat met passie die fondsinsameling van DCMA behartig.  Dankie aan ds. Jan Ungerer en die Worcester Moedergemeente wat ons verversings by die geleentheid geborg het. Dankie aan Sonja Spreeth en Marinell Aggenbach wat met die administrasie gehelp het. Baie dankie Lani Marais, wat die heerlikste verversings vir ons voorgesit het. Ons waardeer dit baie. Aan Phumie Jemane en Jaco van Wyk wat ‘n vorderingsverslag ontvang het, mooi so. Hou so aan.    
Evangelis Johannes Tshishonga - met Sertifikaat IV oppad na Atteridgeville, Pretoria  
Deaf Christiaan Ministry Africa het op 25 November 2007 tydens ‘n erediens, en met handoplegging, van evangelis Johannes en sy vrou, Mavis Tshishonga afskeid geneem. Ons is aan die een kant baie hartseer, maar aan die anderkant tog ook opgewonde dat evangelis Johannes Tshishonga, die eerste student wat by DCMA afgestudeer het en na Atteridgeville toe oppad is. Ons vertrou nou evangelis Johannes Tshishonga aan Pretoria Dowes toe, wat hom na ons gestuur het vir opleiding. Evangelis Tshishonga gaan uit om die Woord van die Here aan Dowes in Atteridgeville en omgewing te verkondig. Atteridgeville se Dowes  is honger vir die Woord van die Here. Hulle het dit brood nodig. Mag die Here julle ryklik seën.  
Besoek Ramot  in Parow-Oos

Al die DCMA studente het die voorreg gehad om op 22 November 2007 Ramot Rehabilitasie Sentrum in Parow-Oos te besoek. Mnr. Kobus Pienaar het aan ons baie belangrike inligting deurgegee in verband met chemiese afhanklikheid. Santie van Wyk, Jaco se vrou, het ook saam gegaan. Sy het na die tyd gesê dat sy baie geleer het. Baie dankie aan ds. Attie Smit, van die Kennis Sentrum, wat met soveel deeglikheid en geduld die klasse rondom chemiese afhanklikheid vir ons studente aangebied het. Hier onder is ‘n foto van ons studente groep voor Ramot se ingang.      
Nekkies besoek – 27 November 2007 -  Leerders van  Nolothando kamp.  

Die studente het ‘n treffende toneelstuk van die geboorte van Jesus Christus vir die leerders van Nolothando by Nekkies, aangebied. Die kinders was baie opgewonde. Aan die studente baie dankie. Julle het julle baie goed van julle taak gekwyt. 
Hierbo kan julle die belangstellende gesiggies van die leerders sien. Heel onder sien ons hoe passend die studente aangetrek het. Dankie aan Mev. Ina Calitz en Milly en die ander onderwysers wat daar was. Die sjokolade en warm sjokolade was baie lekker.  Seën met julle groot werk. Mag julle die liefde van God ervaar.

